
ئافرەتانی كورد خەڵاتی نۆبڵی ئاشتی 
بۆ نادیە موراد بەرز دەنرخێنن

دوای ئــەوەی هــەر یــەك لە نادیە مــوراد و دكتۆر دێنیــس موكوێگی، 
وەك دوو كەســایەتیی چالاكــی نێودەوڵەتــی خەڵاتــی نۆبڵــی ئاشــتییان 
بــە هاوبەشــی وەرگــرت، كــە رۆڵــی بەرچاویــان هەبــووە لە بانگەشــەی 
بەرەنگاربوونەوەی  توندوتیژی  و دەستدرێژی سێكسی، رێژەیەكی زۆری 
ئافرەتانــی كــورد، جارێكــی دی دەنگــی خۆیان خســتەپاڵ دەنگی نادیە 
مــوراد بــۆ ئــەوەی لــە هەوڵەكانی بــۆ رزگاركردنــی ئافرەتانــی پاكیزەی 
رفێندراوی كوردی ئێزیدی بەردەوام بێت، داواش لە كۆمەڵگەی جیهانی 
دەكەن، بە هەموو شێوەیەك رووبەڕووی ئەو ئیراهابە فیكری و دڕندەییە 
ببنــەوە كــە تیرۆریســتانی داعــش و هاوشــێوەكانیان دژ بــە هەمــوو 
بەهاكانی مرۆڤایەتی پەیڕەوی دەكەن. لەم راپۆرتەشدا ژمارەیەك لە 
خانمانی كورد راوسەرنجی خۆیان لە بارەی كارنامەی نادیە موراد 

و خەڵاتەكە جیهانییەكەی بۆ گۆڤاری گوڵان دەخەنەڕوو.

گوڵان: كۆمەڵایەتی

قـــەزای  ئەنجومەنـــی  ئەندامـــی  لالـــۆ،  ســـوعاد  ســـەرەتا 
شـــنگال، ســـەرتا باســـی ئـــەوە دەكات كـــە »خەڵاتـــی نۆبـــڵ بـــۆ 
ئاشـــتی دێتـــە نێـــو مێـــژووی كوردســـتان لـــە رێـــگای شـــنگال 
و كوردانـــی ئێزیـــدی و ئـــەو جینۆســـایدەی كـــە بەســـەریان 
ــەم  ــە ئـ ــی ئێمـ ــی گەلـ ــت: »ئەگەرچـ ــاوكات دەڵێـ ــات. هـ هـ
خەڵاتـــەی لـــە بەرامبـــەر كۆمەڵكـــوژی و نەهامەتییەكـــی 
ـــەڵام مایـــەی شـــانازیمانە كـــە  ـــازار وەرگـــرت، ب ـــە ئ ـــڕ ل زۆر پ
جیهـــان حیســـابی بـــۆ كردیـــن. نادیـــە مـــوراد كچـــە كـــوردی 
ــە  ــلیمنەبون بـ ــی و تەسـ ــمبولی ئازایەتـ ــە سـ ــوو بـ ــدی بـ ئێزیـ
نائومێـــدی، توانـــی هـــاواری هـــەزاران كچـــی قوربانیـــی 
ـــە دەنگـــی  ـــت ب ـــت و ببێ ـــان بگەیەنێ ـــە جیه دەســـتی داعـــش ب
ئاشـــتی و هۆكارێـــك بـــۆ كردنـــەوەی دەروازەی گـــەورەی 
ــە دەرهـــە ق  ــە كـ ــەو تاوانـــە گەورەیـ ــە رووی ئـ مرۆڤایەتـــی بـ
ــوون وەك  ــەر كوردبـ ــە بەرامبـ ــرا، لـ ــدی كـ ــی ئێزیـ ــە كوردانـ بـ
نەتەوەیەكـــی چەوســـاوە و ئێزیدیبـــوون وەك پێكهاتەیەكـــی 
ــار و  ــە درێژایـــی مێـــژوو رووبـــەڕووی پەلامـ ــە بـ ئایینـــی كـ
جینۆســـاید بوونەتـــەوە.« گوتیشـــی: »ئـــەم خەڵاتـــە چەندیـــن 
ــام لـــە خۆیـــدا هەڵدەگرێـــت، پەیامێكـــە بـــۆ نەهێشـــتنی  پەیـ
كەمـــە  بەرامبـــەر  دەمارگیـــری  و  ئایینـــی  تونـــدڕەوی 
ـــرەت،  ـــەر ئاف ـــژی بەرامب ـــۆ نەهێشـــتنی توندوتی ـــەوەكان، ب نەت
ئـــەم خەڵاتـــەی نادیـــە مـــوراد جۆرێكـــە لـــە قەرەبووكردنـــەوەی 
ـــازارە  ـــەو ئ ـــك ل ـــدی و كەمێ ـــی ئێزی ـــۆ قوربانییان مەعنـــەوی ب
ـــەت پیـــرۆز  ـــەم خەڵات ســـووك دەكات كـــە بەســـەریاندا هـــات. ئ
بێدەنگنەبـــوون  و  ئازایەتـــی  ســـمبولی  نادیـــەی  لـــە  بـــێ 
بـــە هیـــوای رەخســـاندنی  نـــادادی،  لـــە ئاســـت ســـتەم و 
كۆمەڵگەیەكـــی گـــەورەی مرۆیـــی كـــە هەمـــووان تێیـــدا 
ــی  ــەك، بەتایبەتـ ــچ بنەمایـ ــەر هێـ ــردن لەسـ ــێ جیاوازیكـ بەبـ
ئاییـــن و نەتـــەوەو رەگـــەز، بـــە ئاشـــتی و ئاســـایش بژیـــن.«
د. ڤیـــان ســـلێمان، ســـكرتێری یەكێتـــی ئافرەتانـــی كوردســـتان، 
ســـەبارەت بـــە هەمـــان پـــرس دەڵێـــت: »بەخشـــینی خەڵاتـــی 
نۆبـــڵ بـــۆ ئاشـــتی بـــە كچـــە كـــوردی ئێزیـــدی خاتـــوو 
ـــە و هەمـــوو  ـــی خۆشـــحاڵی و شـــانازی ئێم ـــە مـــوراد جێ نادی
هاونیشـــتمانییانی كوردســـتانە. نادیـــە مـــوراد وەك كچـــە 
كوردێكـــی ئـــازاو خۆڕاگـــر دوای رزگاربوونـــی لـــە دەســـتی 
تیرۆریســـتانی داعـــش رەتـــی كـــردەوە كـــە بێدەنـــگ بێـــت 
و توانـــی هـــاواری هـــەزاران ئافرەتـــی قوربانیـــی دەســـتی 
جیهـــان  بـــە  داعـــش  تیرۆریســـتی  رێكخـــراوی  ســـتەمی 
بگەیەنێـــت و ببێـــت بـــە ســـمبولێك بـــۆ ئیـــرادە بـــەرزی و 
ئـــەو  داعـــش.  روانینـــی  و  فیكـــر  بـــە  رادەســـتنەبوون 
نەهامەتییـــەی بەســـەر كوردانـــی ئێزیدیـــدا هـــات بەدەســـت 
تیرۆریســـتانی داعشـــەوە، هەرگیـــز فەرامـــۆش ناكرێـــت.« 

جەختـــی لـــەوەش كـــردەوە كـــە »بەرخـــۆدان و خۆڕاگریـــی 
مێـــژوی  بـــە  نییـــە  نامـــۆ  شـــتێكی  ئێزیـــدی  كوردانـــی 
گەلـــی كوردســـتان، كـــە بەداخـــەوە ئـــەو مێـــژووە تەژییـــە بـــە 
كارەســـات و جینۆســـاید، بـــەڵام نەبـــەدری و بەرخۆدانـــی 
بـــە  كوردانـــی ئێزیـــدی وایكـــردووە، خۆیـــان و مێژوویـــان 
ـــە  ـــە نادی زیندوویـــی بمێننـــەوە.«. گوتیشـــی: »پیرۆزبایـــی ل
ــوراد دەكەیـــن و هیـــوای ســـەركەوتنی بـــۆ دەخوازیـــن لـــە  مـ
ئەركەكانـــی و هیواداریـــن وەك هەمیشـــە دەنـــگ و رەنگـــی 
هەمـــوو ئافرەتـــان و قوربانییانـــی دەســـتی هـــزری توندئـــاژۆ و 
ـــد  ـــت. هەرچەن ـــان بێ ـــوو جیه ـــە هەم ـــتەملێكراوان ل ـــوو س هەم
ــارەی  ــت و قەبـ ــووی ئاسـ ــی قەرەبـ ــی جیهانـ ــچ خەڵاتێكـ هیـ
ئـــەو ئـــازارە ناكاتـــەوە كـــە بەســـەر كوردانـــی ئێزیـــدی هـــات، 
بـــەڵام هیواداریـــن ئـــەم خەڵاتـــە ببێتـــە مایـــەی رەواندنـــەوەی 

ــان. ــە ئازارەكانیـ ــك لـ هەندێـ
بـــاڵای خانمـــان،  ئە نجومە نـــی  ئە ندامـــی  جـــە لال  ئە مـــە ل 
ـــژووی  ـــی مێ ـــە درێژای ـــە »ب ـــەوە دەكات ك ـــۆ ئ ـــا ب ســـەرتا هێم
چەندیـــن  رووبـــەڕووی  كوردســـتان  گەلـــی  مرۆڤایەتـــی 
كارەســـاتی جینۆســـاید و قەتڵوعامكردنـــی خەڵكـــی ســـڤیل 
هەرەســـپێهینانی  و  سیاســـی  خەباتـــكاری  و  شۆڕشـــگێڕ 
شۆڕشـــە یـــەك لـــە دوای یەكـــەكان و ئەنجامدانـــی هەمـــوو 
بووەتـــەوە،  مرۆڤایەتـــی  بـــە  دژ  قێزەونەكانـــی  شـــیوازە 
هەمووشـــیان بـــە ئامانجـــی كۆتاییهێنـــان بـــە داوا رەواكانـــی 
و  تێڕامـــان  جێگـــەی  ئـــەوەی  بـــووە.  كوردســـتان  گەلـــی 
ــە  ــەی كـ ــەو رووداوانـ ــوو ئـ ــە هەمـ ــە كـ ــووە، ئەوەیـ ــیار بـ پرسـ
لـــە ئەنفالكـــردن و  بەســـەر گەلـــی كوردســـتاندا دەهـــات، 
ــەی  ــەو كاتـ ــراوانی ئـ ــۆ لێپرسـ ــۆك بـ ــە شـ ــاران نەبوونـ كیمیابـ
وڵاتانـــی خۆرئـــاوا و ئەوروپـــا و نەبـــووە مایـــەی دەركردنـــی 
هیـــچ بڕیارێـــك بـــۆ ســـزادانی بكـــەران و ئەنجامدەرانـــی 
تاوانـــەكان، بـــەڵام ئـــەم دۆخـــە بـــەو شـــێوەیە نەمایـــەوە و دوای 
ــی  ــە رووی جیهانـ ــتان بـ ــاری 1991 كوردسـ ــی بەهـ راپەڕینـ
ـــە عەمەلییـــەی سیاســـی  ـــە بەشـــێك ل ـــوو ب ـــەوە و ب دەرەوە كرای
ـــی  ـــواری كۆمەڵایەت ـــان و ب ـــە و جیه لەســـەر ئاســـتی ناوچەك
جوغرافیـــای  و  فەرهەنگـــی  و  سیاســـی  و  ئابـــووری  و 

كوردســـتانیش تـــا رادەیـــەك بایەخـــی پـــێ درا.«
دووپاتـــی  رادەربڕینەكەیـــدا  درێـــژەی  لـــە  جـــە لال  ئە مـــە ل 
دەكاتـــەوە كـــە »خەڵكـــی كوردســـتان بەگشـــتی بـــەردەوام 
ــردن و  ــان و زیندانیكـ ــتن و راوەدوونـ ــە و كوشـ ــر هەڕەشـ لەژێـ
ـــەڵام  ـــوون، ب ـــی دیكـــەدا ب ـــان تاوان ـــاران و دەی ـــال و كیمیاب ئەنف
ئەوانـــە تەنیـــا وەك چیـــرۆك و رووداو بـــاس دەكـــران و لـــە بۆنـــەو 
یـــادە ناوخۆییـــەكان تێپـــەڕی نەدەكـــرد و نەدەبوونـــە رووداوی 
ـــن، كچێكـــی كـــوردی  ـــك ئەمـــڕۆ دەبینی ـــە كاتێ ـــی، بۆی جیهان

دەستدرێژی بۆ سەر ژنان لە كاتی 
شەڕدا« لەژێر هەر بیانوویەكی 

ئایینی و ئایدیۆلۆژی وەك چەكێكی 
نائینسانی كەڵكی لێ وەرگیراوە 
و پێویستە هەموو جیهان پێكەوە 

هەوڵی بنبڕكردنی بدەن

لە كەمپینی گەورەی »می توو«، 
زۆر لە رۆژنامەنووسان نادیە 
مورادیان هان دا، كە واز لە 

بێدەنگی بهێنێت و چیرۆكی تاڵی 
خۆی بۆ هەمووان بڵێتەوە، هەتا 

دەنگی هەزاران قوربانیی وەك خۆی 
بۆ هەموو جیهان بەرزبكاتەوە

پێویستە هەوڵەكانی نادیە موراد 
بۆ بەرەنگاربوونەوەی  توندوتیژی  
و بنبڕكردنی دەستدرێژی سێكسی 
و ئازادی و یەكسانی لە ئاستی 

جیهانیدا بەردەوام بێت و كار بۆ 
نەهێشتنی جیاوازی رەگەزی لەژێر 

هەر بیانوویەكدا بكات

ئێزیـــدی بووەتـــە ســـیمبولی رەوایەتیـــدان بـــە بەرەنگاربوونـــەوەی 
مافـــە پێشـــێلكراو زەوتكـــراوەكان و نوێنەرایەتـــی نـــەك تەنیـــا 
نوێنەرایەتـــی  بەڵكـــو  دەكات،  ئێزیـــدی  ژنانـــی  و  كچـــان 
ئـــەو دەنگـــە كپكـــراو نەبیســـتراوانەی كچـــان و  تـــەواوی 
بـــۆ  دەگوازێتـــەوە  ئازارەكانیـــان  و  دەكات  دنیـــا  ژنانـــی 
هەڵگرتنـــی  خاوەندارێتـــی  دەبێتـــە  كـــە  ناوەنـــدەی  ئـــەو 
بەرپرســـیارێتی لـــە رووبەڕووبوونـــەوە و بەگژداچوونـــەوەی 
هەمـــوو ئـــەو تاوانانـــەی بەرامبـــەر مرۆڤایەتـــی بـــە گشـــتی 
و كچـــان و ژنـــان بەتایبەتـــی دەكرێـــت، جێـــی شـــانازییە 
بـــە نادیـــە مـــوراد و  و وەك ژنێكـــی كوردیـــش شـــانازی 
ـــۆ  ـــن ب ـــە هەڵگـــری خەمەكانمان ـــەم ك ـــە دەك ـــەو ژنان ـــوو ئ هەم
ـــدە سیاســـی و یاســـایی و میدیاییەكانـــی  ـــە ناوەن گەیاندنـــی ب
ـــۆ  ـــی ئاشـــتی ب ـــی نۆبڵ ـــت: »خەڵات ـــاوكات دەڵێ ـــان.« ه جیه
نادیـــە، نابێـــت تەنیـــا لـــە رووی رووداوێكـــەوە، یـــان تەنیـــا 
ــت  ــو دەبێـ ــن، بەڵكـ ــی بڕوانیـ ــەوە لێـ ــی میدیاییـ ــە زاویەیەكـ لـ
ـــەو  ـــی ئ ـــە گۆڕین ـــی ل ـــۆی وەرچەرخانێكـــی مێژووی ـــە ه ببێت
ـــی  ـــی ژیانكـــردن و قبووڵكردن ـــە چۆنیەت ـــە ل ـــە چەوت زهنییەت
ـــت  ـــە دەكرێ ـــۆ نادی ـــی ئاشـــتی ب ـــی نۆبڵ ـــەكان. خەڵات جیاوازیی
كەســـییەكان  ئازادییـــە  دەســـتەبەركردنی  هەوێنـــی  ببێتـــە 
و دروســـتكردنی كۆمەڵگەیەكـــی خاڵـــی لـــە هەمـــوو ئـــەو 
ئەگەرانـــەی كـــە ترســـی دووبارەبوونەوەیـــان هەیـــە، ئەمـــەش 
بابەتێكـــی قووڵـــی سیاســـی و پەروەردەیـــی و یاســـایی و 
كولتـــووری و فەرهەنگییـــە و دەبێـــت تـــەواوی دامەزراوەكانـــی 
هەرێـــم كاری هاوبـــەش و ســـتراتیژییان هەبێـــت، لـــە بـــواری 
رووبەڕووبوونـــەوەی جیاوازیـــی رەگەزی و هەڵتەكاندنی رەگ 
و ریشـــەی ئـــەو عـــورف و عـــادات و تەقالیـــدە چەوتانـــەی كـــە 
یەخـــەی تـــاك بـــە تاكـــی كۆمەڵـــی كـــوردەواری گرتـــووە و لـــە 
شـــوێنیدا ئەلتەرناتیڤـــی پێویســـت و زانســـتی دابڕێژدرێـــت و 
لـــە ئـــەرزی واقیعـــدا بیچەســـپێنن و ببێتـــە كـــردار و رەفتـــار و 

ئـــاكاری تـــاك و كـــۆ لـــە كۆمەڵگـــەی كوردســـتاندا.«                
دكتـــۆر ســـورەیا فـــەلاح، كەســـایەتی ئەكادیمـــی و چالاكـــی 
ـــە  ـــەرم ل ــە پیرۆزباییەكـــی گ ــی بـ ــرۆڤ، وتەكانـ ــی مـ مافـ
ـــس موكوێگـــی« دەســـت  ـــۆر دێنی ـــوراد« و »دكت ـــە م »نادی
پـــێ دەكات و دەڵێـــت: »خەڵاتـــی هاوبەشـــی نۆبڵـــی ئاشـــتی 
ــە دوو  ــی كـ ــس موكوێگـ ــۆر دێنیـ ــوراد و دكتـ ــە مـ ــۆ نادیـ بـ
بەرەنگاربوونـــەوەی   بـــواری  دیـــارو چالاكـــی  كەســـایەتیی 
توندوتیـــژی  و دەســـتدرێژی سێكســـین، چەكێكـــی بەهێـــزە 
و هیچـــی لـــەو چەكـــە پێشـــكەوتووانە كەمتـــر نییـــە كـــە 
بـــۆ كۆتاییهێنـــان بـــە تیرۆریســـتان بـــەكاری دەهێنـــن.« لـــە 
ــە  ــە لـ ــەس رەخنـ ــدێ كـ ــە هەنـ ــدا كـ ــەو پرسیارەشـ ــی ئـ وەڵامـ
نادیـــا مـــوراد دەگـــرن، بـــەوەی كـــە گوایـــە كوردبوونـــی خـــۆی 
ـــۆ دەكرێـــت؟  ـــەوە چ خوێندنەوەیەكـــی ب ـــا ئ ـــەوە، ئای رەتكردووەت
گوتـــی: »نادیـــا مـــوراد لـــە كوردســـتان لەدایـــك بـــووە و لـــە 
زۆربـــەی وتووێژەكانیـــدا بـــە زمانـــی كـــوردی قســـە دەكات، 
خـــۆی بـــە ئێزیـــدی دەناســـێنێت، ئێزیدییەكانیـــش كـــوردی 
رەســـەن و هاوبـــەش و خاوەنـــی خاكـــی كوردســـتانن، ئەگـــەر 
ئینـــكاری ئـــەوەی كردبێـــت، ئـــەوا پشـــتیوانی بەشـــێكی زۆری 
ــا  ــە تەنیـ ــە بـ ــەوەی كـ ــەڵام ئـ ــت دەدات، بـ ــەی لەدەسـ گەلەكـ

خـــۆی بـــە ئێزیـــدی بناســـێنێت، بـــەوە هیـــچ لـــە بایـــەخ و 
پێگـــەی كـــەم نابێتـــەوە، ئـــەوە ناســـنامەیەتی و بـــە مانـــای 
ـــتادا  ـــە ئێس ـــوراد ل ـــا م ـــە. نادی ـــی نیی ـــەوەی كوردبوون رەتكردن
بووەتـــە نوێنـــەری هـــەرزاران ئافرەتـــی ئێزیـــدی كـــە گەورەتریـــن 
ـــی  ـــە هـــۆی وەرگرتن ـــا ب ـــووە، هەروەه كارەســـاتیان بەســـەر هات
ئـــەو خەڵاتـــەوە ئەركـــی سەرشـــانی نادیـــە مـــوراد زۆر قورســـتر 
بەرەنگاربوونـــەوەی   بـــۆ  هەوڵەكانـــی  پێویســـتە  و  دەبێـــت 
توندوتیـــژی  و بنبڕكردنـــی دەســـتدرێژی سێكســـی و ئـــازادی 
و یەكســـانی لـــە ئاســـتی جیهانیـــدا بـــەردەوام بێـــت و كار 
بـــۆ نەهێشـــتنی جیـــاوازی رەگـــەزی لەژێـــر هـــەر بیانوویەكـــدا 
ژیانـــی  كەســـانەی  بـــەو  تایبەتـــە  ئـــەو خەڵاتـــە  بـــكات. 
خۆیـــان بـــۆ بڵاوكردنـــەوەی ئاشـــتی لـــە جیهانـــدا تەرخـــان 
دەكـــەن، هـــەر بۆیـــە شـــایانی گرینگـــی پێدانـــی هەمـــوو 
لایەكـــە و هیـــوادارم حكومەتـــی هەرێـــم و رێكخراوەكانـــی 
ئافرەتانـــی كوردســـتان بایەخێكـــی زیاتـــری پـــێ بـــدەن و بـــە 
ـــت كەیســـی  ـــا بتوانێ هەمـــوو شـــێوەیەك هـــاوكاری بكـــەن، هەت
ـــە فەرمـــی  ـــدا ب ـــدە نێودەوڵەتییەكان ـــاو ناوەن ـــە ن ـــەكان ل ئیزیدیی

وەك ژینۆســـاید بناســـرێت.«
 دكتـــۆر ســـورەیا فـــەلاح ئەوەشـــی خســـتەڕوو كـــە لـــە كەمپینـــی 
گـــەورەی »مـــی تـــوو«، زۆر لـــە رۆژنامەنووســـان نادیـــە 
مورادیـــان هـــان دا، كـــە واز لـــە بێدەنگـــی بهێنێـــت و چیرۆكـــی 
ـــا دەنگـــی هـــەزاران  ـــەوە، هەت ـــۆ هەمـــووان بڵێت ـــی خـــۆی ب تاڵ
قوربانیـــی وەك خـــۆی بـــۆ هەمـــوو جیهـــان بەرزبكاتـــەوە. 
كاتـــی  لـــە  ژنـــان  ســـەر  بـــۆ  »دەســـتدرێژی  گوتیشـــی: 
شـــەڕدا« لـــە ژێـــر هـــەر بیانوویەكـــی ئایینـــی و ئایدیۆلـــۆژی 
وەك چەكێكـــی نائینســـانی كەڵكـــی لـــێ وەرگیـــراوە، كـــە 
ـــدەن،  ـــی ب ـــی بنبڕكردن پێویســـتە هەمـــوو جیهـــان پێكـــەوە هەوڵ
خۆیشـــم هـــەر لـــەو بـــوارەدا لـــە ســـاڵی ٢٠1٢ تـــا ئێســـتا 
كـــردووەو  نێونەتەوەییـــم  كەمپینـــی  چەندیـــن  بەشـــداریی 
وتـــارم هەبـــووە و بەرهەمێكیشـــم لـــەو بـــوارەدا هەیـــە. بـــەڵام 
ــە  ــە دژی مرۆڤایەتییـ ــەو تاوانـ ــتنی ئـ ــەكان بـــۆ نەهێشـ هەوڵـ

پێویســـتە زۆر بەرفراوانتـــر و گشـــتگیرتر بكرێـــت.« 
حەیـــات مەجیـــد ئەندامـــی پێشـــووی پەرلەمانـــی كوردســـتان، 
هـــەر لـــەو بارەیـــەوە دەڵێـــت: »وەرگرتنـــی خەڵاتـــی نۆبڵـــی 
ــتی جەنـــگ،  ــی دەسـ ــی قوربانیـ ــەن كچێكـ ــە لایـ ــتی لـ ئاشـ
ـــی  ـــوو ناڕەحەت ـــەرەڕای هەم ـــە س ـــە ك ـــتكەوتێكی گەورەی دەس
پێگرتبـــوو،  یەخەیـــان  كـــە  ژیـــان  ناهەموارییەكانـــی  و 
ســـەرەڕای لەدەســـتدانی خانەوادەكـــەی و ســـەرەڕای ئـــەو 
دەســـتی  لەژێـــر  چەشـــتبووی:  نەهامەتییـــەی  هەمـــوو 
ـــان  ـــە ژی ـــوو ل ـــەردەوام ب ـــە ب ـــەدا، نادی ـــی ن ـــتاندا، كۆڵ تیرۆریس
ــای  ــوو دونیـ ــە هەمـ ــتا و بـ ــەر پێیەكانـــی خـــۆی وەسـ و لەسـ
وت: منـــی ئافـــرەت ســـەرەڕای هەمـــوو ســـەختییەكانی ژیـــان 
بـــە متمانـــە و باوەڕبەخۆبوونـــەوە رووبـــەڕووی ئازارەكانـــم 
بوومـــەوە. نادیـــە بـــووە ســـیمبولی بەهێزیـــی ئافـــرەت لـــە 
ــەو  ــتەی ئـ ــە شایسـ ــە نێودەوڵەتییـ ــەو دیارییـ ــە ئـ ــادا، بۆیـ دنیـ
ــەزاران  ــی هـ ــەختەكانی خەمـ ــە سـ ــە چیرۆكـ ــوو، كـ ــە بـ خانمـ
ژنـــی لـــە سەرشـــانی خـــۆی نـــاوە و هەوڵـــی رزگاركردنیـــان 

لـــە بندەســـتی تیرۆرســـتان دەدات.«

نادیە موراد لە كوردستان لەدایك 
بووە و لە زۆربەی وتووێژەكانیدا بە 
زمانی كوردی قسە دەكات، خۆی بە 
ئێزیدی دەناسێنێت، ئێزیدییەكانیش 
كوردی رەسەن و هاوبەش و خاوەنی 
خاكی كوردستانن

خەڵاتی نۆبڵی ئاشتی بۆ نادیە، 
نابێت تەنیا لە زاویەیەكی 
میدیاییەوە لێی بڕوانین، بەڵكو 
دەبێت ببێتە هۆی وەرچەرخانێكی 
مێژوویی لە گۆرینی ئەو زهنییەتە 
چەوتە لە چۆنیەتی ژیانكردن و 
قبووڵكردنی جیاوازییەكان

خەڵاتی نۆبڵی ئاشتی بۆ 
نادیە دەكرێت ببێتە هەوێنی 
دەستەبەركردنی ئازادییە كەسییەكان 
و دروستكردنی كۆمەڵگەیەكی خاڵی 
لە هەموو ئەو ئەگەرانەی كە ترسی 
دووبارەبوونەوەیان هەیە

چوونی خانمان بۆ پەرلەمان 
تاچەند گرێكوێرەكانی كێشەی 

ئافرەتان دەكاتەوە؟
بەرزكردنەوەی رێژەی بەشــداریی خانمانی پەرلەمانتار لە پەرلەمانی كوردســتاندا بۆ 3٠% جێی رەزامەندی و دڵخۆشــیی ئافرەتان 
و چالاكانی بواری ماف مرۆڤ بووە و لە هەڵمەتی هەڵبژاردنی خولی پێنجەمی پەرلەمانی كوردستانیش بەتایبەتی لە لیستی 
ژمــارە 183ی پارتــی دیموكراتی كوردســتان ژمارەیەكی بەرچاوی خانمانی كاندید بەشــدار بــوون. ئەگەرچی پەرلەمانتاران وەك 
نوێنەری گەل رۆڵی راســتەوخۆیان لە دەركردنی یاســاكان بۆ گشــت جومگەكانی كۆمەڵگە هەیە، بەڵام چالاكانی بواری مافی 
ئافرەتــان جەخــت لــەوە دەكەنــەوە كە بوونی رێژەیەكی بەرچاو لە خانمانی پەرلەمانتار لە ناو پەرلەمانی كوردســتاندا، ئاســانكاری 
بۆ دەســتەبەركردنی مافەكانی ئافرت دەكات، رایەكیش بە گومانەوە لەو پرســە دەڕوانێت و ئەو پرســیارەی لا دروســت بووە، كە 
چوونی خانمان بۆ پەرلەمان تاچەند گرێكوێرەكانی كێشــەی ئافرەتان دەكاتەوە؟ بەشــداربووانی ئەم راپۆرتەی گوڵان وەڵامی ئەو 

پرسیارە دەدەنەوە.

گوڵان: كۆمەڵایەتی

گەشبینم بەوەی كۆمەڵێك خانمی 
بەتواناو لێهاتوو و خەباتكار 
لە بوارە جیاوازەكانی ژیان لە 
پەرلەمانی كوردستان بەشدارن

پێویستە لە كاتی نووسینەوەی 
پڕۆژەی دەستووری هەرێمی 
كوردستان داكۆكیكارێكی 
سەرسەختی مافەكانی ئافرەتان 
بن، بەبێ جیاوازیی بیروبۆچوون 
و ئایدیا تیشك بخەنەسەر ماف و 
دەسەڵاتەكانیان 

ئەركی ئەندامانی ئەم خولەی 
پەرلەمانی كوردستان قورس دەبێت، 
چونكە داخوازی و داواكارییەكانی 
ئافرەتان زۆر بووەو جێبەجێكردنی 
ماددە دەستوورییەكان هەنگاوی زۆر 
گەورەی دەوێت

ســـەرەتا تـــەرزە محەمـــەد حوســـێن كارگێـــڕی لیژنـــەی 
ـــەوە دەكات  ـــەكان، باســـی ئ ـــدە ئەكادیمیی ناوچـــەی ناوەن
كـــە »مەبەســـت لـــە نواندنـــی رۆڵـــی ئافـــرەت لـــە 
بـــواری رامیـــاری، ئـــەو رۆڵەیەتـــی كـــە لـــە ژیانـــی 
سیاســـی و كۆمەڵایەتیـــی كۆمەڵگـــەدا دەیگێڕێـــت، 
ــێت.  ــە بـــۆی دەڕەخسـ ــەو هەلومەرجانـــەی كـ بەپێـــی ئـ
ئافرەتانـــی كوردســـتانیش بـــە كـــوردو نەتەوەكانـــی دیكـــە 
و گشـــت پێكهاتەكانیـــەوە بەشـــدارییەكی چالاكانەیـــان 
ــان و شـــان  هەبـــووە لـــە پەرەپێـــدان بـــە تواناكانـــی خۆیـ
ـــان  ـــان كاری ـــی ژی ـــە گشـــت بوارەكان ـــاوان ل ـــە شـــانی پی ب
ــێك بـــوون لـــە بزاڤـــی ئازادیخـــوازی و  ــردووە و بەشـ كـ
ــووە  ــان هەبـ ــی خۆیـ ــاری و فەرهەنگیـ ــایی رامیـ قورسـ
ــەڵام  ــان هەبێـــت. بـ ــەلمێنن و بوونیـ ــە خوبسـ و توانیویانـ
ئافرەتانـــی  تـــا ســـاڵی 1991 چالاكیـــی سیاســـیی 
ـــووە و قەوارەكەشـــی  ـــی ب ـــە نهێن ـــەی كات ب ـــورد زۆرب ك
ـــار  ـــە زۆرج ـــووە، بۆی ـــییەكاندا ب ـــە سیاس ـــو حزب ـــەر لەنێ ه
بـــە پاشـــكۆی ئـــەوان لەخامـــە دەدرێـــن، بـــەڵام لـــە 
دوای راپەڕینـــی 1991 رێكخـــراوی جەمـــاوەری لـــە 
ـــگ  ـــێكی زۆر گرن ـــە بەش ـــیدا ب پرۆســـەی كاری سیاس
لـــە  روانگـــەوە  هەرلـــەم  دەژمێردرێـــت،  كاریگـــەر  و 
ــراق  ــتان - عێـ ــی كوردسـ ــتووری هەرێمـ ــڕۆژەی دەسـ پـ
ســـاڵی ٢٠٠9 لـــە دەروازەی دووەم بەشـــی یەكەمـــی 
بـــاس لـــە مافـــە شارســـتانی و سیاســـییەكان كـــراوە و لـــە 
مـــاددەی ))19(( كـــە تایبەتـــە بـــە كەرامـــەت و ژیـــان و 
ئـــازادی باســـی مافەكانـــی تاكـــی كـــردووە و ئافرەتیـــش 

بـــە شـــێوەیەكی گشـــتی تیشـــكی خراوەتـــە ســـەر.«
ــان  ــدا كـــە چوونـــی خانمـ لـــە وەڵامـــی ئـــەو پرسیارەشـ
بـــۆ پەرلەمـــان تاچەنـــد گرێكوێرەكانـــی كێشـــەكانی 
بـــەوەی  »گەشـــبینم  دەڵێـــت:  دەكاتـــەوە؟  ئافرەتـــان 
كۆمەڵێـــك خانمـــی بەتوانـــاو لێهاتـــوو و خەباتـــكار لـــە 
بـــوارە جیاوازەكانـــی ژیـــان لـــە پەرلەمانـــی كوردســـتان 
بەشـــدارن، بۆیـــە پێویســـتە لـــە كاتـــی نووســـینەوەی 
كوردســـتان  هەرێمـــی  دەســـتووری  پـــڕۆژەی 
داكۆكیكارێكـــی سەرســـەختی مافەكانـــی ئافرەتـــان 
بـــن، بەبـــێ جیاوازیـــی بیروبۆچـــوون و ئایدیـــا تیشـــك 
دیـــاری  بـــۆ  دەســـەڵاتەكانیان  و  مـــاف  بخەنەســـەر 
بكـــەن و بەشـــدارییەكی كارای پـــێ بكـــەن لـــە نـــاو 
كۆمەڵگـــە و كایـــەی سیاســـی و حكوومییـــدا، چونكـــە 
پەرلەمـــان شـــوێنی دەســـتوور و یاســـایە و دەبێـــت هەوڵـــی 
بەمەدەنیكردنـــی كۆمەڵگـــەی كـــوردی بـــدەن، ئەمـــەش 
هەلـــی  رەخســـاندنی  و  پـــڕۆژە  بەپێشكەشـــكردنی 
كار دەبێـــت، نـــەك تەنیـــا بـــە دروشـــم بێـــت. ئەركـــی 
ئەندامانـــی ئـــەم خولـــەی پەرلەمانـــی كوردســـتان قـــورس 
دەبێـــت، چونكـــە داخـــوازی و داواكارییەكانـــی ئافرەتـــان 
دەســـتوورییەكان  مـــاددە  جێبەجێكردنـــی  بـــووەو  زۆر 

هەنـــگاوی زۆر گـــەورەی دەوێـــت. ئـــەوان نوێنـــەری 
ئافرەتانـــن و دەكرێـــت بەپێـــی دەســـتوور چارەســـەری 
ــاوە  ــی یاسـ ــە رێـ ــەن و لـ ــەكان بكـ ــە كۆمەڵایەتییـ كێشـ
بـــۆ  لـــە مافەكانیـــان و هەمیشـــە  بـــن  داكۆكیـــكار 

بەیهێنانـــی خەونـــی خانمـــان پێشـــەنگ بـــن.«
ــە  ــەبارەت بـ ــەو سـ ــتای زانكۆیـ ــەورەس مامۆسـ ــد نـ بڵنـ
هەمـــان پـــرس دەڵێـــت: »ئافـــرەت بەشـــێكی دانەبـــڕاوە 
لـــە نـــاو سیســـتەمی كۆمەڵایەتیـــدا و هەمیشـــەش 
بەشـــێكی گرنگـــی ئەركەكانـــی لـــە ئەســـتۆیدایە و 
ـــۆی  ـــا و ویســـتی خ ـــی توان ـــدا بەپێ ـــەرجەم بوارەكان لەس
رۆڵ دەگێڕێـــت، پەرلەمانیـــش یەكێكـــە لـــەو وێزگانـــەی 
تێـــدا  كاری  پیـــاوان  بەشـــانی  شـــان  ئافرەتـــان  كـــە 
ـــت  ـــدا دەبێ ـــە پەرلەمان ـــرەت ل ـــی ئاف ـــەڵام بوون ـــەن. ب دەك
بوونێكـــی پیشـــەیی بێـــت.« گوتیشـــی: »بوارەكانـــی 
ـــە یاســـاو كاری زۆر  ـــن و پێویســـتییان ب ـــرەت فراوان ئاف
هەیـــە، دەبێـــت پەرلەمانتـــاری ئافـــرەت رۆڵـــی نوێنـــەری 
بەرژەوەندیـــی  ئاراســـتەی  بـــە  و  ببینێـــت  ئافرەتـــان 
گشـــتیی ئافرەتانـــدا كار لەســـەر یاســـاكان بـــكات. 
بـــە  ئافرەتـــان  گرێكوێرەكانـــی  كردنـــەوەی  بـــەڵام 
تەنیـــا وابەســـتەی ئافـــرەت نییـــە، بەڵكـــو وابەســـتەی 
ـــی  ـــە دەركردن ـــاوە، بۆی ـــری پی ـــن و بی ـــت و ئایی دابونەری
یاســـا، یـــان هەمواركردنـــەوەی یاســـاكانی تایبـــەت بـــە 
ئافرەتـــان هەنـــگاوی گـــەورەن بە ئاراســـتەی چارەســـەری 
كێشـــەكانی ئافرەتـــان، بـــە مەرجێـــك خـــودی ئافـــرەت 
چـــەق بێـــت لەنـــاو یاســـاكاندا و رەچـــاوی پێشـــكەوتنەكان 
بكرێـــت و لـــە ئاســـت پێویســـتی و ســـەردەمدا بێـــت. 
ئافرەتـــی پەرلەمانتـــار دەبێـــت لۆبـــی دروســـت بـــكات لـــە 
ـــدا بـــۆ پرســـی ئافرەتـــان و هەنـــگاو بنێـــت  ـــاو پەرلەمان ن
ـــە رێگـــەی  ـــی ل ـــە ئاراســـتەی هوشـــیاریی كۆمەڵایەت ب
ئامرازەكانـــی میدیـــا و دامـــەزراوە جێبەجێكارەكانـــەوە.
رایوایـــە:  دیوبەنـــد،  لەیـــا  مەدەنـــی  چالاكـــی 
ــەن،  ــوەی كۆمەڵگـ ــان نیـ ــرێ ژنـ ــی دەگوتـ »ئەگەرچـ
بـــەڵام لـــە كـــردەوە و ئاســـتی كارتێكەرییـــە سیاســـی 
ــەو  ــای ئـ ــمە بارتەقـ ــەو دروشـ ــدا ئـ و كۆمەڵایەتییەكانـ
راســـتییە نییـــە، بۆیـــە دەبوایـــە رێـــژەی بەشـــداریی 
بووایـــە.  یەكســـان  پەرلەمـــان  لـــە  پیـــاو  و  ئافـــرەت 
ــتیار  ــی هەسـ ــە ناوەندێكـ ــە لـ ــوەی كۆمەڵگـ ــك نیـ كاتێـ
دووربخرێتـــەوە،  پەرلەمـــان  وەك  چارەنووسســـازی  و 
یـــا بـــە هـــەر هۆكارێـــك بەشـــدارییەكی كاریگـــەر و 
ـــە  ـــەو پەرلەمان ـــە ئ ـــای وای ـــەوە مان ـــت، ئ ئەكتیڤـــی نەبێ
ئـــاگا  بـــێ  كۆمەڵگـــە  نیـــوەی  كێشـــەكانی  لـــە 
دەبێـــت، ئـــەوەش بەداخـــەوە ئاســـەوار و كاریگەریـــی 
نێگەتیـــڤ لـــە رەوتـــی بەروپێشـــچوونی جومگـــە و 
ــە بەجـــێ دەهێڵێـــت.  كۆڵەكـــە گرینگەكانـــی كۆمەڵگـ
ـــە باشـــووری كوردســـتان  ـــی كـــورد ل ـــۆ ژنان ـــدەی ب ئەوەن

دەگەڕێتـــەوە، پرســـەكە هەندێـــك جیـــاوازە. لـــە باشـــووری 
كوردســـتان لـــە رووی یاســـاییەوە ژن رێگـــە پێـــدراوە 
خـــۆی بپاڵێـــوێ و لـــە هەمانكاتـــدا هەڵبژێـــردرێ، 
كۆمەڵایەتییـــەوە  ســـایكۆلۆژی  رووی  لـــە  بـــەڵام 
دەركەوتنـــی ژن لـــە ناوەنـــدە سیاســـییە بڕیاربەدەســـتەكان 
ــە و پاســـیڤ  ــتاش دیاردەیەكـــی فۆرمالیتـ ــا ئێسـ هەتـ
بـــووە، بـــە داخـــەوە لـــە كـــۆی ئـــەم هەمـــوو ئافرەتـــەی 
پێنجەمـــی  خولـــی  بـــۆ  خۆیـــان  دواییانـــەدا  لـــەم 
پەڕلەمـــان كاندیـــد كـــرد، ئەوەنـــدەی مـــن ئـــاگادار 
ــە  ــا بچنـ ــە بـــێ كۆتـ ــە بـ ــا دوو ژن توانیویانـ ــم، تەنیـ بـ
ئـــەو  دەرخـــەری  ئـــەوە  كوردســـتانەوە.  پەرلەمانـــی 
ــە  ــتاش ژن لـ ــا ئێسـ ــە تـ ــە كـ ــتییە كۆمەڵایەتییەیـ راسـ
ـــە  كۆمەڵگـــەی ئێمـــە كارەكتەرێكـــی دیفاكتـــۆ و نامۆی
لـــە پڕۆســـەی سیاســـیدا. ئەوەنـــدەی پێوەنـــدی بـــە 
تـــەوەری باســـەكەوە هەیـــە، كـــە ئامـــاژە بـــە رادەی 
ــی وەك  ــی گرینگـ ــە ناوەندێكـ ــان لـ ــی خانمـ كاریگەریـ
ـــە خاڵێكـــی زۆر  ـــاژە ب ـــان دەكات، پێویســـتە ئام پەرلەم
گرینـــگ بكـــەم كـــە ئەویـــش ئەولەوییـــەت و تـــەوەری 
بـــاس و خواســـەكانە لـــە پەرلەمـــان. گومانـــی تێـــدا نییـــە 
خانمـــان هۆكارێكـــی گرینگـــی گۆڕینـــی ئەولەوییەتـــی 
ـــن  ـــان دەتوان ـــن. خانم ـــو پەرلەمان ـــی نێ ـــاس و تەوەرەكان ب
بـــە پێشكەشـــكردنی تـــەرح و گەڵاڵـــەی نـــوێ لـــە 
ـــدی لەگـــەڵ كێشـــەكانی كۆمەڵگـــە بەگشـــتی و  پێوەن
كێشـــەی ژنـــان بەتایبەتـــی بەشـــێك لـــەو بـــارە قورســـەی 
لـــە ئێســـتادا لـــە ســـەر شـــانی كۆمەڵگـــەی ئێمەوەیـــە 
ــێ  ــان دەبـ ــی خانمـ ــگاوی یەكەمـ ــەن. هەنـ ــووك بكـ سـ
هەوڵـــدان بـــێ بـــۆ چارەســـەری كێشـــەكانی تایبـــەت 
بـــە ئافرەتـــان. دیـــاردەی خۆســـووتاندن و پاڵنـــەر و 
هۆكارەكانـــی، كوشـــتن و هەتككردنـــی ئافرەتـــان، بـــە 
زۆر بەشـــوودان و ناچاركردنـــی ئافـــرەت بـــە مانـــەوە لـــە 
ـــە هێشـــتا  ـــر ك ـــان كێشـــەی ت ـــدا و دەی ـــوەی ماڵ چوارچێ
تەنگـــی بـــە بەشـــێكی زۆر لـــە ژیـــان و چارەنووســـی 
خانمـــان هەڵچنیـــوە. بـــەڵام بەداخـــەوە ژنـــی كـــورد لـــە 
ـــە  جیاتـــی راپەڕاندنـــی ئەركـــە تایبەتییەكانـــی خـــۆی ب
ـــی سیاســـی و  ـــی و كێبڕكێ هەمـــان هەناســـەی حزبایەت
رێكخراوەییـــەوە پـــێ دەنێتـــە نێـــو پەرلەمـــان، ناتەبایـــی 
وایكـــردووە  پەرلەمـــان  لـــە  ژنـــان  نایەكگرتوویـــی  و 
ژنـــان نەتوانـــن گـــرێ كۆێـــرەكان بكەنـــەوە و دەوری 
گرفتەكانـــی  و  كێشـــە  لـــە  لانیكـــەم  كاریگەرییـــان 
ئافـــرەت لـــە رووی مافـــە سیاســـی و كۆمەڵایەتـــی و 
ـــەوە هەبێـــت. لەلایەكـــی دیكـــەوە بەداخـــەوە  ئابوورییەكان
هەمـــوو ئـــەو ژنانـــەی دەچنـــە پەرلەمـــان بـــە مانـــای 
ــەر  ــە سـ ــن لـ ــاگا نیـ ــدەوار و ئـ ــە خوێنـ واقیعـــی كەلیمـ
مـــاف و ئەركەكانیـــان. بـــەڵام بوونـــی خانمانـــی وریـــا و 
خوێنـــدەوار و لـــە هەمـــان كاتـــدا یەكگرتـــوو لـــە پەرلەمـــان 

دەتوانـــێ بەشـــێكێ زۆر لـــە كێشـــە كەڵەكەبووەكانـــی 
ـــت  ـــك دەكرێ ـــەوەش كاتێ ـــكات، ئ ـــەر ب كۆمەڵگـــە چارەس
لـــە هەنـــگاوی یەكەمـــدا زۆربـــەی خانمـــان بـــە دەنگـــی 
دەنگـــدەران و بـــە لێهاتوویـــی خویـــان وەك كارەكتەرێكـــی 

ــەوە.« ــی پەرلەمانـ ــە هۆڵەكانـ ــێ بنێنـ ــی پـ سیاسـ
كازیـــوە نەســـرەدین ئەندازیـــاری میكانیكـــە و ســـەبارەت 
ـــەوە،  ـــراوە و دەوترێت ـــت: »وەك وت ـــرس دەڵێ ـــە هەمـــان پ ب
دەســـتپێكی بەدەســـتهێنانی هەمـــوو مـــاف و توانـــاكان 
و چارەســـەری كێشـــەكانی ئافـــرەت تەنیـــا بـــە یـــەك 
شـــتە، ئەویـــش هەوڵدانـــی خۆیەتـــی، ئـــەم بابەتـــەش 
پرســـێكی تایبەتـــە كـــە پێویســـتە لـــەم دۆخـــەی ئێســـتادا 
قســـەی لەســـەر بكەیـــن، چونكـــە دەبینیـــن رۆژ بـــە 
رۆژ ئافرەتـــان بەرەوپێـــش دەچـــن و زیاتـــر هـــەوڵ و 
ـــەو چەقبەســـتووییەی  ـــێ دەدەن و ل ـــەرە پ ـــان پ تواناكانی
ـــەت و  ـــە هەموشـــی گرنگتـــر باب پێشـــوودا نامێننـــەوە، ل
پرســـە سیاســـییەكانە و رۆڵـــی چالاكیـــی ئافرەتانـــە لـــەو 
ـــوارەدا، بەتایبەتـــی چوونـــی پەرلەمانتـــارە ئافرەتـــەكان  ب
ـــێكی  ـــش پرس ـــتان و عێراقی ـــی كوردس ـــۆ پەرلەمانەكان ب
ـــدی  ـــۆ ناوەن ـــان ب ـــی ئافرەت ـــە چوون ـــە، چونك جەوهەریی
ـــگاودا كۆتایـــی  ـــە یەكـــەم هەن ـــاردان و یاســـادانان، ل بڕی
بـــەو دەســـتەواژانە دێنێـــت كـــە بـــاس لـــە ناكارامەبـــوون و 
ـــاری ئافـــرەت  ـــی ئافـــرەت دەكات، پەرلەمانت ـــێ توانای ب
كـــە  گـــەورە  بەرپرســـیاریەتییەكی  وەرگرتنـــی  بـــە 
ـــورس  ـــی خەڵكـــە ئەركـــی سەرشـــانی ق نوێنەرایەتیكردن
ـــەكان ناچـــاری  ـــە كێشـــەو گرفت ـــت و هەســـتكردن ب دەبێ
تێبكۆشـــێت.«  كێشـــەكان  چارەســـەری  بـــۆ  دەكات 
گوتیشـــی: »بـــە هـــۆی كێشـــەی خێزانییـــەوە رۆژانـــە 
ســـەدان منـــداڵ بـــێ دایـــك یـــان بـــێ بـــاوك دەبـــن، كچـــان 
بەهـــۆی بەشـــوودانی پێشـــوەختەوە لـــە خوێنـــدن دادەبـــڕن، 
ســـەدان گرفتـــی دیكـــە لـــە نێـــو كۆمەڵگـــەی ئێمـــەدا 
ـــتن  ـــارە هەس ـــی پەرلەمانت ـــی خانمان ـــە ئەرك ـــە، بۆی هەی
ـــی  ـــەوەی گرفتەكان ـــە نەهێشـــتن و لانیكـــەم كەمكردن ب
كۆمەڵگـــە و هاتنەدەنـــگ لەســـەر ئـــەو ئافرەتانـــەی 
كـــە بـــە شـــێوەی جۆراوجـــۆر لەژێـــر ئەشـــكەنجەی 
حیســـابی  لەســـەر  نـــەك  جەســـتەییدان،  و  دەروونـــی 
ئـــەوان مووچـــەی قەبـــە وەربگـــرن و هـــەر خەریكـــی 
ــوار  ــاوەی چـ ــە مـ ــن و لـ ــەفەركردن بـ ــكاری و سـ جوانـ
ـــەك ئافرەتیـــش  ـــە ی ـــا ل ـــن بەرگـــری تەنی سســـاڵدا نەتوان
بكـــەن. ئێمـــە متمانەمـــان پـــێ كـــردوون، تـــا لـــە بـــری 
ئێمـــە لـــە پەرلەمـــان قســـە بكـــەن و هەوڵـــی بەدەســـت 
ــە  ــە لـ ــان، بۆیـ ــدەن بۆمـ ــترین بـ ــتر و باشـ ــی باشـ هێنانـ
دڵـــەوە دەستخۆشـــی لـــە هەمـــوو ئـــەو خانمانـــە دەكـــەم 
كـــە گەیشـــتوونەتە خولێـــك لـــە خولەكانـــی پەرلەمـــان و 
ـــۆ دەســـتەبەركردنی  ـــان ب ـــت، هەوڵی ـــك بێ ـــەر جۆرێ ـــە ه ب

ــرەت داوە.«  مافەكانـــی ئافـ

پەرلەمان یەكێكە لەو وێزگانەی كە 
ئافرەتان شان بەشانی پیاوان كاری 
تێدا دەكەن، بەڵام بوونی ئافرەت 

لە پەرلەماندا دەبێت بوونێكی 
پیشەیی بێت

دەبێت پەرلەمانتاری ئافرەت رۆڵی 
نوێنەری ئافرەتان ببینێت و بە 
ئاراستەی بەرژەوەندیی گشتیی 

ئافرەتاندا كار لەسەر یاساكان 
بكات

ئافرەتی پەرلەمانتار دەبێت لۆبی 
دروست بكات لە ناو پەرلەماندا بۆ 
پرسی ئافرەتان و هەنگاو بنێت بە 

ئاراستەی هوشیاریی كۆمەڵایەتی 
لە رێگەی ئامرازەكانی میدیا و 

دامەزراوە جێبەجێكارەكانەوە


